
Media Cymru x PDR x Alacrity Foundation
Arian Sbarduno 2024

Datblygu cynhyrchion, gwasanaethau a phrofiadau sy’n cael eu gyrru gan arloesi ar gyfer sectory
cyfryngau.

Trosolwg:

Nod Media Cymru yw cefnogi twf sector cyfryngau ffyniannus Prifddinas-Ranbarth Caerdydd drwy
fuddsoddi mewn ymchwil a datblygu i ysgogi gwaith arloesol a thrawsnewidiol.

Rydym am fuddsoddi mewn pobl a chwmniau a all herio cystadleuwyr byd-eang o ran lefel eu
huchelgais arloesedd a’u sgiliau. Mae Cronfa Sbarduno Media Cymru yn galluogi unigolion a
chwmniau sydd wedi’u lleoli yng Nghymru i wneud cais am hyd at £10,000 i wneud gwaith ymchwil a
datblygu ar gyfer cynhyrchion, gwasanaethau a phrofiadau o fewn sector y cyfryngau sy’n cael eu
gyrru gan arloesi.

Hoffem i chi nodi her, mater neu gyfle posibl yr hoffech ei archwilio trwy waith ymchwil a datblygu.
Ar gam y Gronfa Sbarduno, nid ydym yn disgwyl bod gennych syniad gorffenedig mewn golwg am
gynnyrch neu wasanaeth, ond mae'n rhaid i chi ddeall y broblem yr ydych am fynd i'r afael a hi.
Rydym yn chwilio am syniadau sydd a photensial hirdymor i chi neu eich busnes y tu hwnt i oes y
prosiect gyda Media Cymru.

Erbyn diwedd y prosiect, bydd gennych sylfeini cynllun busnes, rhagolwg ariannol, a dec cyflwyno a
fydd yn eich galluogi i gyflwyno cynigion am gyllid i fuddsoddwyr. Efallai y byddwch hefyd yn gymwys
i wneud cais am hyd at £50,000 o Gyllid Datblygu Media Cymru i fynd a'ch syniad i'r lefel nesaf.

Mae gennym ddiddordeb arbennig mewn ceisiadau sy’n ymwneud a:

e Fformatau cyfryngau newydd a ffyrdd newydd arloesol o greu cynnwys

e Cynhyrchu rhithwir (gan gynnwys cydgyfeirio rhith-gynhyrchu a chynhyrchu traddodiadol)

e Adrodd straeon ymdrochol trwy dechnolegau Realiti Estynedig (XR), gan gynnwys Realiti
Rhithwir (VR), Realiti Estynedig (AR) a Realiti Cymysg (MR)

e Arloesi mewn cynhyrchu cynnwys gém/gemau (gan gynnwys cydgyfeirio a chyfryngau
eraill)

e Y defnydd moesegol o Ddeallusrwydd Artiffisial wrth gynhyrchu cyfryngau a chynnwys

e Creu lleoedd a thwristiaeth ddiwylliannol/cyfryngol

e Modelau busnes a phrosesau cynhyrchu cyfryngau newydd a chynhwysol

¢ Atebion cynaliadwy i heriau sero net a datgarboneiddio’r sector sgrin, yn enwedig y rhai
sy’n ymateb i ganfyddiadau Bargen Newydd y Sgrin (SND) Cynllun Trawsnewid Cymru
ddiweddar

e Cynhyrchu dwyieithog

¢ Dulliau newydd o gyflwyno newyddion a gwybodaeth gyhoeddus.

Rydym hefyd yn awyddus i gefnogi prosiectau sy’n mynd i’r afael a rhai neu bob un o’n pedwar piler
strategol: Twf, Gwyrdd, Teg, Byd-eang.

Nid yw’r Gronfa Sbarduno’n addas ar gyfer:
¢ Creu cynnwys generig (er enghraifft, datblygiad safonol ffilmiau byr, dramau,
digwyddiadau cerddoriaeth fyw, ffilmiau nodwedd a chynlluniau peilot teledu)
o Datblygiad busnes cyffredinol
e Comisiynau celf untro.

Os oes gennych chi ofynion penodol a fyddai'n gwneud y broses ymgeisio’n fwy hygyrch (fel cyngor,
cymorth ysgrifennu neu gymorth darllen), neu os hoffech chi drafod fformatau eraill (fideo neu sain,
naratif llais, ffont mawr, testun plaen neu iaith arall), ewch ati i e-bostio
media.cymru@caerdydd.ac.uk neu ffonio 02922 511 434.

Dyddiad cau: 8 Ebril 2024 hanner dydd.

Dyddiadau allweddol:

e 26 Chwefror 2024 — Mae ceisiadau ar agor
o 8 Ebril 2024 — Mae ceisiadau’n cau am hanner dydd. Sylwer: ni fyddwn yn derbyn ceisiadau
ar 6l yr amser hwn

e 13 Mai 2024 — Hysbysu’r ymgeiswyr (Dylai ymgeiswyr nodi y gall gymryd hyd at 5 wythnos i
gontractau gael eu cyhoeddi)
e 17 Mehefin 2024 — Mae prosiectau’n dechrau.

Cymhwysedd:

Gyda'n holl weithgarwch, rydym yn awyddus i gyrraedd y gynulleidfa ehangaf bosib er mwyn sicrhau
ein bod yn clywed y syniadau gorau. Rydym yn cydnabod bod buddsoddi mewn ymchwil a datblygu
yn rhy aml yn cylchdroi mewn rhwydweithiau nad ydynt yn cynrychioli ein cymuned ehangach yn ei
holl amrywiaeth cymdeithasol a diwylliannol. Ein nod yw newid y patrwm hwnnw ac rydym yn
gwneud gwaith o fewn ein sefydliad ac yn y sector yn ehangach i fynd i'r afael a'r anghydbwysedd
strwythurol hwn. Y gobaith hefyd yw ysbrydoli ymchwil a datblygu trawsnewidiol a chynhwysol a fydd
yn herio'r ffyrdd presennol o gynhyrchu a meddwl.

Rydym yn croesawu ceisiadau gan sefydliadau o wahanol feintiau a mathau gan gynnwys
microfusnesau, unig fasnachwyr, gweithwyr llawrydd a phartneriaethau.

Meini prawf cymhwysedd:

e Rydych wedi eich lleoli yng Nghymru;

e Mae gennych syniad ar gyfer ymchwil a datblygu

e Rydych yn gweithio yn niwydiant y cyfryngau neu mae eich syniad o fudd
uniongyrchol i ddiwydiant y cyfryngau

e Gallwch neilltuo amser ac ymdrech i gwblhau prosiect Ymchwil a Datblygu rhwng 17
Mehefin a 7 Hydref 2024.

Cymorth gyda phrosiectau:

Os byddant yn llwyddiannus, bydd y cyfranogwyr yn elwa o dair sesiwn orfodol (cyfanswm o chwe
awr), yn ogystal a sesiwn ddewisol (dwy awr) gydag ymgynghoriaeth ddylunio flaenllaw a chyfleuster
ymchwil gymhwysol PDR. Diben y sesiynau hyn fydd eich cefnogi ar eich taith arloesi, a byddant yn
seiliedig ar fethodoleg sefydledig ar gyfer datblygu dulliau ymchwil a datblygu ar gyfer prosiectau:

Sesiwn un: Herio a chynllunio
Sesiwn dau: Gwneud synnwyr o ddata ymchwil
Sesiwn tri: Canfyddiadau - Dichonoldeb a'r camau nesaf

Bydd hefyd tair sesiwn gymorth orfodol (cyfanswm o chwe awr) gan Alacrity Foundation a fydd yn
rhannu arbenigedd datblygu busnes a masnacheiddio ar gyfer prosiectau.

Lle bo’n briodol, bydd tim Media Cymru yn ceisio ategu hyn drwy fanteisio ar brofiadau o brosiect
Mannau Arloesedd Media Cymru a phrofiad partneriaid academaidd, a thrwy archwilio’r potensial ar
gyfer cymorth mentora gan arweinwyr yn y diwydiant.

Bydd prosiectau hefyd yn cael eu cefnogi a'u monitro gan Gynhyrchydd o Media Cymru.

Meini prawf ar gyfer asesu ceisiadau

Asesir cynigion eich cais mewn pum maes allweddol:
1. Eich syniad ymchwil a datblygu

Rydym am i chi egluro'n glir y cyfle, yr her neu'r bwich yn y farchnad rydych wedi dod o hyd iddo a
pham y credwch y byddai gwaith ymchwil a datblygu yn cefnogi'ch syniad.

2. Y gweithgareddau ymchwil a datblygu yr hoffech eu gwneud

Rydym yn diffinio ymchwil a datblygu fel proses systematig o gynnal ymchwil wrth i chi ddatblygu
eich cynnyrch, eich gwasanaeth neu’ch profiad newydd. Mae ymchwil a datblygu’n aml yn dechrau
gyda phroblem, angen neu gyfle adnabyddadwy, yn hytrach na rhagdybio datrysiad. Yna mae'r broses
ymchwil a datblygu yn eich galluogi i nodi'r ffordd orau o fynd i'r afael a'r broblem neu’r angen
hwnnw. Efallai fod gennych chi syniadau da am y ffordd orau o wneud hyn ond dylech chi disgwyl i'r
rhain newid neu ddatblygu fel rhan o'r broses ymchwil a datblygu.

Dyma eich cyfle i amlinellu’r meysydd gwaith yr hoffech eu harchwilio fel rhan o’r prosiect hwn.
Byddwch yn realistig o ran yr hyn y gallwch ei gyflawni o fewn yr amserlen gyda'r adnoddau sydd ar
gael.

3. Cyflawni’r gwaith o fewn eich amserlen arfaethedig
Rydym ni am i chi wneud cynllun amlinellol ar gyfer eich gwaith ymchwil a datblygu sy'n manteisio ar
arbenigedd priodol ac yn ystyried ymrwymiadau eraill ar eich amser sy'n rhoi hyder i ni y gallwch

gyflawni’r gwaith o fewn cyfnod arfaethedig y prosiect.

Dylech ystyried y 12 awr orfodol o weithgarwch gyda PDR ac Alacrity Foundation yn eich cynllun
hefyd.

4. Cyllideb a chyllid

Ary cam hwn byddwn yn gofyn am gostau dangosol yn unig - gofynnir i chi gyflwyno cyllideb fanylach
yn ddiweddarach os bydd eich cais yn llwyddiannus, gydag arweiniad yn 6l yr angen.

Dylech ystyried y gwaith yr hoffech ei gyflawni a phwy fydd yn gwneud y gwaith hwn. Dylech hefyd
gofio’r gofyniad am 12 awr orfodol o weithgarwch gyda PDR ac Alacrity Foundation i sicrhau bod yr
amser ar gyfer hyn wedi'i gyllidebu.
5. Effaith bosibl
a. Effaith economaidd

Gallai budd economaidd eich gwaith ymchwil a datblygu fod fel a ganlyn:

¢ Mae'n galluogi eich cwmni i dyfu (neu’n eich galluogi i greu cwmni newydd)

e Mae'n rhoi mantais gystadleuol i chi drwy gynyddu eich effeithlonrwydd

¢ Mae’n creu buddion economaidd ehangach yn sector y cyfryngau yng Nghymru.

Gallai eich ymateb gyfeirio at y canlynol:

e Swmy gwariant yng Nghymru

e Llai o gostau/effeithlonrwydd cynhyrchu uwch

e Defnydd cynyddol o seilwaith ymchwil

e  Mwy o refeniw trwy werthu, trwyddedu neu allforio

e Creu model busnes newydd

e Gwell ansawdd o ran cynhyrchion, gwasanaethau a/neu brofiadau

e Cyflogi staff newydd

¢ Mwy o effeithlonrwydd

e Datblygu eiddo deallusol newydd

¢ Manteisio i’'r eithaf ar eiddo deallusol presennol.

Po fwyaf diriaethol ac uchelgeisiol yw'r buddion hyn, y gwell y bydd prosiect yn sgorio yn erbyn y
meini prawf hyn.

b. Effaith gymdeithasol a diwylliannol

Mae angen i chi ystyried effaith gymdeithasol a diwylliannol eich gwaith ymchwil a datblygu. Gall yr
effeithiau hyn gynnwys:

e Gwella neu ddatblygu sut caiff diwylliant, storiau a thirweddau Cymru a’r Gymraeg
eu cynrychioli

e Cyrraedd cynulleidfaoedd neu farchnadoedd amrywiol sydd heb gael sylw digonol.

¢ Gwella cydraddoldeb o ran mynediad i sector y cyfryngau

¢ Cynyddu lefelau lles neu ansawdd bywyd pobl.

c. Effaith amgylcheddol

Mae angen i chi ystyried effaith amgylcheddol eich gweithgaredd ymchwil a datblygu. Gall effeithiau
gynnwys:

e Cyfraniad at dargedau sero net

e Cael effaith amgylcheddol gadarnhaol arnoch chi/eich cwmni/y diwydiant ehangach
¢ Cynyddu ymwybyddiaeth y gynulleidfa o'r argyfwng hinsawdd.

Rheoli cymorthdaliadau

Cymhorthdal yw cymorth ariannol a ddarperir gan awdurdod cyhoeddus i fenter sy’n rhoi mantais
economaidd i’r fenter honno, sy’n golygu na ellid bod wedi cael cymorth cyfatebol ar delerau
masnachol. Mae cymorthdaliadau a ddyfernir yn unol 4 Deddf Rheoli Cymorthdaliadau 2022 yn
darparu ffordd gyfreithlon i arian cyhoeddus gefnogi gweithgarwch economaidd.

Ceir dau lwybr rheoli cymorthdaliadau y gellir eu defnyddio i roi cyllid datblygu Media Cymru.
Cymorth Ariannol Lleiaf (MFA) neu’r Cynllun Cymorthdaliadau Symlach ar gyfer Ymchwil, Datblygu
ac Arloesi (RDI SSS).

Cynigir cymorth Cronfa Ddatblygu Media Cymru fel Cymhorthdal Cymorth Ariannol Lleiaf (MFA), ar
ffurf grant arian parod gan Brifysgol Caerdydd a chymorth ychwanegol gan Alacrity Foundation a
Phrifysgol Metropolitan Caerdydd.

Os nad yw eich sefydliad yn gallu bodloni'r meini prawf cymhwysedd i dderbyn y dyfarniad hwn fel
Cymhorthdal MFA, fel yr amlinellir ymhellach isod, cysylltwch a ni i drafod opsiynau eraill.

Cymorth Ariannol Lleiaf

O dan reolau MFA, gall awdurdodau cyhoeddus ddyfarnu hyd at £315,000 o gymhorthdal MFA i
fenter dros 'gyfnod cymwys' o dair blynedd ariannol. Y ‘cyfnod cymwys’ hwn yw:

e yrhan o'r flwyddyn ariannol gyfredol a ddaeth i ben ar 30 Mawrth (h.y o fis Ebrill) a aeth
heibio
e yddwy flynedd ariannol yn union cyn y flwyddyn ariannol gyfredol.

Yn y cais gofynnir i chi ddatgan eich cymhwysedd i dderbyn cyllid drwy'r llwybr MFA.

Er mwyn asesu'ch cymhwysedd, rydym yn gofyn i chi gadarnhau nad yw ychwanegu ein cyllid grant
ynghyd a £1,500 arall o gymorth ychwanegol fel yr amlinellwyd yn yr adran cymorth Prosiect isod, yn
fwy na’ch terfyn o £315,000 ar gyfer MFA ar draws y 'cyfnod cymwys' o dair blynedd ariannol.

Wrth asesu’r cymorth blaenorol y gallech fod wedi’i dderbyn dros y cyfnod cymwys, dylech chi
gynnwys y canlynol:

e Cymorth De Minimis

e Symiau Bach o Gymorth Ariannol (SAFA) a roddir fel Hawliau Tynnu Arian Arbennig (SDR)
e Cymorth Ariannol Gwasanaethau Er Budd Economaidd y Cyhoedd (SPEI)

e Cymorth Ariannol Lleiaf

Dylai llythyrau dyfarnu neu hysbysu blaenorol gan awdurdodau cyhoeddus nodi sail a dyddiad y
dyfarniad yn glir. Os oes gennych unrhyw amheuaeth, dylech gysylltu a’r awdurdod cyhoeddus sy’'n

rhoi’r cymorth i gadarnhau ei natur. Nid oes angen i chi gynnwys cymorth a roddir ar sail wahanol - er
enghraifft grant a roddir o dan Reoliad Eithriad Bloc Cyffredinol Cymorth Gwladwriaethol yr UE
(GBER).

Wrth asesu MFA, rhaid i chi gynnwys yr holl sefydliadau yn eich strwythur grwp sy'n gweithredu o
dan 'reolaeth gyffredin'. Ceir rhagor o fanylion am hyn yn Atodiad 1 y Canllawiau Statudol ar gyfer
Deddf Rheoli Cymorthdaliadau’ry DU 2022, para 15.40-15.46, tt. 174-176.

Os ydych yn ansicr ynghylch eich rhwymedigaethau o dan Ddeddf Rheoli Cymorthdaliadau 2022, ceir
rhagor o wybodaeth yn y Canllawiau Statudol, Pennod 7. Efallai y byddwch hefyd am adolygu’r
deunyddiau canllaw ehangach sydd ar gael gan Uned Rheoli Cymorthdaliadau Llywodraeth Cymru,
neu geisio cyngor cyfreithiol annibynnol. Ni all Prifysgol Caerdydd roi cyngor ar gymhwysedd unigol
neu rwymedigaethau cyfreithiol.

Cymorth gyda phrosiectau

Os byddant yn llwyddiannus, bydd y cyfranogwyr yn elwa o dair sesiwn orfodol (cyfanswm o chwe
awr), yn ogystal a sesiwn ddewisol (dwy awr) gydag ymgynghoriaeth ddylunio flaenllaw a chyfleuster
ymchwil gymhwysol PDR. Nod y sesiynau hyn fydd eich cefnogi ar eich taith arloesi, a byddant yn
seiliedig ar fethodoleg sefydledig ar gyfer datblygu dulliau ymchwil a datblygu ar gyfer prosiectau:

Sesiwn un: Herio a chynllunio

Sesiwn dau: Gwneud synnwyr o ddata ymchwil
Sesiwn tri: Syniadau a phrototeipiau

Sesiwn pedwar: Canfyddiadau a'r camau nesaf

Hefyd bydd pedair sesiwn gymorth orfodol (cyfanswm o wyth awr) gan Alacrity Foundation a fydd yn
rhannu arbenigedd datblygu busnes a masnacheiddio ar gyfer prosiectau.

Lle bo’n briodol, bydd tim Media Cymru yn ceisio ategu'r cymorth hwn drwy fanteisio ar brofiadau o
brosiect Mannau Arloesedd Media Cymru a phrofiad partneriaid academaidd, a thrwy archwilio’r
potensial ar gyfer cymorth mentora gan arweinwyr yn y diwydiant.

Bydd y prosiectau hefyd yn cael eu cefnogi gan Gynhyrchydd/Cynhyrchydd Cynorthwyol o Media
Cymru.

Cwestiynau Cyffredin:
Beth yw maint y cyllid y mae Media Cymru yn ei gynnig?

Dan yr alwad hon bydd Media Cymru yn darparu hyd at £10,000 tuag at gyfnod o rhwng tri a phum
mis o waith ymchwil a datblygu ynghylch eich syniad.

Pa ddisgwyliadau sydd gan Media Cymru am yr ymgeiswyr?

Er ein bod yn annog cydweithio, rhaid i bob cais prosiect gael ei arwain gan un unigolyn/sefydliad.
Gan ddibynnu ar y math o sefydliad, rhaid bod gan yr ymgeisydd hawl gyfreithiol i weithio yn y DU
neu fod yn fusnes neu’n elusen sy’n gofrestredig yny DU.

Cyfrifoldebau'r ymgeisydd:

¢ Bodyn ‘arweinydd cytundebol’ neu’n llofnodwr ar gyfer Cytundeb Grant Media
Cymru

e Arwain, rheoli a chyflawni’r prosiect yn unol a’r cynnig a’r gyllideb y cytunwyd arnynt

e Hawlio a derbyn cyllid grant, gan gadw cofnodion ariannol priodol o’r holl wariant

e Bod yn bwynt cyswllt ar gyfer adrodd a monitro ynghylch y prosiect i Media Cymru,
gan gysylltu’n aml ag aelod penodol o dim Media Cymru.

Os yw’n brosiect ar y cyd, ac yn cynnwys Cydymgeiswyr eraill, bydd yr ymgeisydd hefyd yn gyfrifol am
y canlynol:

e Rhoi unrhyw is-gontractau neu gytundebau cydweithredol priodol & chydymgeiswyr
ar waith
e Dosbarthu’r cyllid i gydymgeiswyr yn unol a chyllideb y prosiect y cytunwyd arni.

Bydd yn ofynnol i ymgeiswyr roi sicrwydd bod ganddynt gyfrif banc busnes, eu bod yn gallu rheoli
gofynion Ilif arian parod eu prosiectau, a bod ganddynt brosesau ariannol priodol ar waith i gyflawni
prosiectau’n unol a'n telerau ac amodau ariannu.

Os bydd prosiect wedi’i ffurfio o gonsortiwm o sefydliadau, rhaid enwi’r holl sefydliadau sy’n
cydweithio (neu ‘Gydymgeiswyr’) yng nghynnig y prosiect.

Byddwn yn cynnal gwiriadau 'diwydrwydd dyladwy' ar sefydliadau fel rhan o'n hasesiadau o
ddichonoldeb prosiectau. Ystyrir canlyniadau yn erbyn faint o arian y gofynnir amdano a hyd
gweithgareddau'r prosiect. Rhaid i'r ymgeisydd a'r cydymgeiswyr fod yn fodlon cyflwyno dogfennau
ategol ar gais.

Rhaid i unrhyw ymgeisydd fod yn gymwys i dderbyn cyllid yn unol & mesurau rheoli cymhorthdal
cyfredol ar yr adeg y ceir cadarnhad ein bod yn dyfarnu cyllid i chi.

Os oes gennych unrhyw ymholiadau ynghylch mesurau rheoli cyllid a/neu reoli cymorthdaliadau,
cysylltwch a8 media.cymru@caerdydd.ac.uk a byddwn yn fwy na pharod i roi arweiniad.

Cwestiynau am gyflwyno cais

Sylwch fod yn rhaid cyflwyno pob cais drwy’r ffurflen ar-lein ar ein gwefan:
www.media.cymru/innovation-pipeline

Os hoffech chi baratoi eich atebion all-lein, dyma'r cwestiynau allweddol*:

Meini prawf

[] Mae fy menter (cwmni neu fusnes ar fy liwt fy hun) wedi'i leoli yng Nghymru.

E] Rydw i/Mae fy nghwmni yn gymwys i dderbyn cyllid grant a ddyfernir yn unol a
Chymorth Ariannol Lleiaf (gweler meini prawf cymhwysedd cyllid grant). Cysylltwch a ni i
drafod opsiynau eraill os nad ydych yn gymwys i dderbyn cyllid o dan Isafswm Cymorth
Ariannol.

E] Mae gan I/fy nghwmni argaeledd a gallu i weithio ar y prosiect hwn rhwng 17
Mehefin a 7 Hydref 2024.

Manylion ymchwil a datblygu’r prosiect

o Teitl y prosiect

e Rhowch ddisgrifiad byr o'ch prosiect. Efallai y bydd hyn yn cael ei ddefnyddio gan ein tim
cyfathrebu i gyhoeddi prosiectau llwyddiannus. (uchafswm 250 o eiriau)

e Ysgrifennwch grynodeb o'r cyfle, yr her neu’r bwich yn y farchnad yr hoffech ei archwilio trwy
eich prosiect arian sbarduno.

e Dywedwch wrthym am y gweithgareddau Ymchwil a Datblygu yr hoffech eu cynnal yn ystod y
prosiect hwn a sut mae’r rhain yn ymwneud a’r cyfle, yr her neu'r bwlch yn y farchnad yr
ydych wedi'i nodi.

e Beth yw hyd arfaethedig eich prosiect mewn misoedd? (mewn misoedd)
Dewiswch 3, 4 neu 5 mis.

e Dangoswch sut byddwch yn cwblhau gweithgareddau eich prosiect ymchwil a datblygu o fewn
yr amserlen a gynigiwyd gennych.
Mae'n bwysig eich bod yn dangos amserlen glir a chyraeddadwy ar gyfer cyflawniadau
allweddol. Gallech ddefnyddio dyddiadau allweddol a cherrig milltir y prosiect i ateb y
cwestiwn hwn.

e Beth yw eich amcangyfrif o’r gyllideb ar gyfer y cyfnod Ymchwil a Datblygu?
Rydym yn cynnig hyd at £10,000 ar gyfer y cyfnod Ymchwil a Datblygu.

e Rhowch syniad o'r math o gostau sy’n debygol o godi yn ystod y cyfnod Ymchwil a Datblygu.
Cyllideb dros dro yw hon. Bydd gofyn i chi ddarparu cyllideb fanylach yn ddiweddarach os
bydd eich cais yn llwyddiannus, gydag arweiniad yn 6l yr angen.

e Eglurwch sut gallai eich prosiect ymchwil a datblygu gael effaith gadarnhaol ar yr economi.
Gall hyn gynnwys yr effaith o’ch safbwynt chi, eich cwmni neu'r sector (uchafswm o 100 gair).
Gallai eich ymateb gyfeirio at y canlynol:

- Swm y gwariant yng Nghymru

- Llai o gostau neu fwy o effeithlonrwydd cynhyrchu
- Defnydd cynyddol o seilwaith ymchwil

- Rhagor o refeniw trwy werthiannau

- Rhagor o refeniw trwy drwyddedu

- Rhagor o refeniw trwy allforion

- Model busnes newydd

- Gwell ansawdd cynhyrchion, gwasanaethau a phrofiadau

- Cyflogi mwy o aelodau staff eraill

- Gallu cyflogi llai o bobl (oherwydd arbedion effeithlonrwydd)
- Datblygu eiddo deallusol newydd

- Manteisio i’r eithaf ar eiddo deallusol presennol.

e Esboniwch sut bydd eich prosiect yn cael effaith gymdeithasol a diwylliannol gadarnhaol.
(uchafswm o 100 gair)
Gallech drafod canlyniadau megis:
- Gwella neu ddatblygu sut caiff diwylliant, straeon a thirweddau Cymru a’r iaith Gymraeg
eu cynrychioli.
- Cynyddu amrywiaeth y sector a mynediad i’r sector

- Cyrraedd cynulleidfaoedd neu farchnadoedd newydd ac amrywiol sydd heb gael sylw
digonol

- Gwella ansawdd bywyd pobl
- Buddion cymdeithasol neu ddiwylliannol eraill.

e Eglurwch sut bydd eich prosiect yn cael effaith amgylcheddol gadarnhaol. (uchafswm o 100
gair)

*| weld y cais llawn, ewch i'r ffurflen ar-lein ar ein gwefan: www.media.cymru/innovation-
pipeline



http://www.media.cymru/innovation-pipeline
http://www.media.cymru/innovation-pipeline

	Trosolwg:
	Dyddiadau allweddol:
	Cymhwysedd:
	Cymorth gyda phrosiectau:
	Meini prawf ar gyfer asesu ceisiadau
	2. Y gweithgareddau ymchwil a datblygu yr hoffech eu gwneud
	3. Cyflawni’r gwaith o fewn eich amserlen arfaethedig
	b. Effaith gymdeithasol a diwylliannol
	c. Effaith amgylcheddol

	Cwestiynau Cyffredin:
	Cwestiynau am gyflwyno cais
	Meini prawf
	Manylion ymchwil a datblygu’r prosiect

